
ᑐᒃᑐᓕᐊᕐᕕᖕᒥ ᐱᓕᕆᐊᖑᔪᖅ (ᐱᓕᕆᐊᖑᔪᖅ) ᐃᓚᖃᖅᐳᖅ ᖃᔅᓯᑲᓪᓚᖕᓂᒃ ᐃᓛᒃᑰᖅᑐᓂᒃ ᐃᓂᓂᒃ ᐊᕙᑎᒧᑦ 
ᐃᓱᒫᓘᑕᐅᑐᐃᓐᓇᕆᐊᖃᖅᑐᓂᒃ ᑲᑎᑕᐅᓯᒪᓪᓗᑎᒃ ᐱᓕᕆᐊᖃᕐᕕᒋᔪᒪᓂᕐᒧᑦ ᐊᑕᐅᓯᕐᒥᒃ ᐱᓕᕆᓂᕐᒥᒃ III-ᒥᒃ ᐊᕙᑎᒥᒃ 
ᐃᓂᒥᒃ ᖃᐅᔨᓴᕐᓂᕐᒥᒃ. ᐊᖏᓛᖅ ᐊᕙᑎᒧᑦ ᐃᓱᒫᓘᑕᐅᔪᖅ Bent Horn-ᖑᕗᖅ; ᐊᓯᖏᑦ ᒥᑭᓐᓂᖅᓴᐅᓪᓗᑎᒃ 
ᐃᓂᒋᔭᐅᒃᑲᓐᓂᖅᐳᑦ (Ile Vanier, Stokes Range, Young Inlet, Humphries Hill ᒪᕐᕉᒡᓗ ᕿᒪᒃᑕᐅᓯᒪᔫᒃ 
ᐃᑰᑕᕐᓂᕐᒧᑦ ᑐᙵᕕᕕᓃᒃ ᓂᒋᖅᐸᓯᐊᓂ ᑐᒃᑐᓕᐊᕐᕕᐅᑉ). Bent Horn, Cameron Island, ᓄᓇᕗᑦ 310 
ᑭᓗᒦᑕᐸᓘᕗᖅ ᐅᐊᖕᓇᖓᓂ ᐊᑭᓐᓇᖓᓂ ᖃᐅᓱᐃᑦᑑᑦ, ᓄᓇᕗᒻᒥ. ᐃᓂᒃᑲᓐᓃᑦ ᐃᓂᖃᖅᐳᑦ 20-ᓗ 150-ᓗ 
ᑭᓗᒦᑕᓂᒃ Bent Horn-ᒥᑦ (ᐊᔾᔨᙳᐊᑦ 1 ᐊᒻᒪᓗ 2). ᓱᕈᖅᑎᖅᓯᒪᓂᖏᑦ ᐃᓃᑦ ᐊᕙᑎᒧᑦ 
ᐃᓱᒫᓘᑕᐅᑐᐃᓐᓇᕆᐊᓖᑦ ᑕᐃᒪᐃᔾᔪᑎᖃᖅᐳᑦ ᐅᖅᓱᐊᓗᒥᒃ ᕿᓂᖅᑐᖃᖃᑦᑕᓚᐅᕐᓂᖓᓄᑦ 
ᕿᒪᒃᑕᐅᓚᐅᖅᓯᒪᓂᖏᓐᓄᓪᓗ ᐊᕐᕌᒍᐃᑦ 1970 ᐊᒻᒪᓗ 1990 ᐊᑐᖅᑎᓪᓗᒋᑦ. ᐱᓕᕆᐊᖑᓂᖓ III ᐊᕙᑎᒥᒃ ᐃᓂᒥᒃ 
ᖃᐅᔨᓴᕐᓂᕐᒧᑦ ᐱᓕᕆᐊᖑᔪᑦ ᐱᓕᕆᐊᖑᓂᐊᖅᐳᑦ Stantec-ᑯᓐᓄᑦ ᑭᒡᒐᖅᑐᐃᓗᑎᒃ ᓯᓚᒥᐅᑕᓕᕆᔨᒃᑯᓐᓂᒃ 
ᒐᕙᒪᒃᑯᓪᓗ ᐱᔨᑦᑎᕋᖅᑎᒃᑯᖏᓐᓂᑦ ᑲᓇᑕᒧᑦ (PWGSC) ᐊᒻᒪᓗ ᒐᕙᒪᑐᖃᒃᑯᑦ ᐃᓄᓕᕆᔨᖏᓐᓄᑦ (AANDC), 
ᒪᓕᒡᓗᑎᒃ ᑭᒃᑯᑐᐃᓐᓇᓄᑦ ᒪᓕᒃᑕᐅᕙᒃᑐᓂᒃ (ᓲᕐᓗ ᐃᒪᓐᓇ, ᐃᓄᓕᕆᔨᑐᖃᒃᑯᑦ ᕿᒪᒃᑕᐅᓯᒪᔪᓄᑦ 
ᐅᓇᑕᖅᑐᒃᓴᕐᕕᖃᕕᓂᕐᓄᑦ ᐅᑎᖅᑎᑦᑎᓂᐊᕐᓗᓂ ᒪᓕᒃᑕᐅᕙᒃᑐᓂᒃ) ᑐᕌᕆᔭᐅᔪᑦ ᐃᒪᓐᓇᐃᑦᑑᕗᑦ: ᓇᓗᓇᐃᕐᓗᒋᑦ, 
ᑭᓲᓂᖏᓐᓂᒃ ᐅᖃᐅᓯᕆᓗᒋᑦ ᖃᔅᓯᐅᓂᖏᓪᓗ ᖁᐊᖅᓵᕐᓇᖅᑐᑦ ᖁᐊᖅᓵᕐᓇᙱᑦᑐᓪᓗ ᐱᖁᑏᑦ; ᓇᓗᓇᐃᔭᕐᓗᒋᑦ 
ᑭᓲᓂᖏᓐᓂᒡᓗ ᑎᑎᕋᕐᓗᒋᑦ ᓱᕈᖅᑎᖅᓯᒪᔪᑦ ᐃᔾᔪᐃᑦ; ᐱᔭᕇᖅᓯᔪᖃᕐᓗᓂ ᐃᓗᓕᖃᐅᑦᑎᐊᖅᑐᒥᒃ ᐃᓂᒧᑦ 
ᖃᐅᔨᓴᕐᓂᕐᒥᒃ, ᐃᓚᖃᕐᓗᓂ ᑎᑎᕋᖅᓯᒪᓕᖅᑎᑕᐅᓂᖏᓐᓄᑦ ᐱᕈᖅᑐᑦ ᓂᕐᔪᑏᓪᓗ; ᓇᓗᓇᐃᕐᓗᒋᑦ ᐊᑐᕐᕕᐅᔪᕕᓃᑦ 
ᐊᑐᖅᑕᐅᑐᐃᓐᓇᕆᐊᓖᑦ ᐋᖅᑭᒃᒋᐊᖅᓯᒃᑲᓐᓂᕐᓗᓂ ᓴᓇᓂᐊᕐᓗᓂᓘᓐᓃᑦ ᓇᑉᐸᖅᑎᖅᑕᐅᓯᒪᔪᓂᒃ; ᖃᐅᔨᓴᕐᓗᒋᑦ 
ᖃᓄᐃᓕᖓᓂᖏᑦ ᐃᓂᒧᙵᐅᖓᔪᑦ ᐊᖅᑯᑏᑦ; ᓇᓗᓇᐃᔭᕐᓗᒋᓪᓗ ᐱᓕᕆᔾᔪᑎᓄᑦ ᐊᓂᒍᖅᑎᓐᓇᓱᒋᐊᖃᕋᔭᖅᑐᑦ 
ᓯᕗᓂᒃᓴᒥ ᐃᓂᓂᒃ ᐅᑐᖅᑎᑦᑎᓂᐊᕐᓗᓂ ᐱᓕᕆᓂᕆᔭᐅᔪᓄᑦ. ᐱᓇᔫᑕᐅᔪᓂᒃ ᑐᓂᓯᔪᖃᕆᕗᖅᑕᐅᖅ 
ᖃᐅᔨᓴᕈᒪᓂᐊᕐᓗᓂ ᐃᑦᑕᕐᓂᓴᕕᓂᕐᒧᑦ ᐊᒃᑐᖅᓯᓇᔭᕐᓂᕐᒧᑦ ᖃᐅᔨᓴᕐᓂᕆᔭᐅᔪᓂᒃ ᖃᐅᔨᒪᔭᐅᔪᑐᖃᕐᓄᓪᓗ 
ᖃᐅᔨᓴᕐᓂᕆᔭᐅᔪᓄᑦ.  
ᓯᓚᒥ ᐱᓕᕆᖃᑎᒌᒃᑐᓂᒃ 15-ᐸᓗᖕᓂᒃ ᐃᓄᖕᓂᒃ ᐃᓂᒦᑦᑐᖃᕐᓂᐊᖅᐳᖅ ᐅᓪᓗᓄᑦ 30-ᓄᑦ ᐱᓕᕆᔭᖅᑐᕐᓗᑎᒃ 
ᑕᒪᑐᒥᖓ ᐱᓕᕆᐊᒃᓴᒥᒃ, ᑕᖕᒫᖅᓴᕐᓗᑎᒃ Iie Vanier-ᒥ ᐅᕝᕙᓘᓐᓃᑦ Cameron Island-ᒥ. ᒪᕐᕉᖕᓂᒃ ᑎᓴᒪᓖᖕᓂᒃ, 
ᒪᕐᕉᖕᓂᒃ ᖁᓕᒥᒎᓖᖕᓂᒃ ᐊᑕᐅᓯᓕᕋᓛᒥᒡᓘᓐᓃᑦ Buffalo ᑎᖕᒥᓲᒥᒡᓘᓐᓃᑦ ᑕᐃᑲᓃᑦᑐᖃᖃᑦᑕᕐᓂᐊᖅᐳᖅ 
ᐃᑲᔪᕆᐊᖅᑐᖅᓯᒪᓗᓂ ᓄᒃᑕᕐᓂᕐᒧᑦ ᐱᓕᕆᓂᐅᔭᕆᐊᖃᖅᑐᓂᒃ. ᑕᒪᓐᓇ ᖃᐅᔨᓴᕐᓂᖅ ᐱᓕᕆᐊᖑᔭᕆᐊᖃᖅᐳᖅ 
PWGSC-ᑯᑦ ᐊᖑᒻᒪᑎᖁᓪᓗᒋᑦ ᐱᓕᕆᐊᕆᔭᕆᐊᖃᓪᓚᕆᒃᑕᒥᓂᒃ ᓴᓗᒻᒪᖅᓴᐃᓂᐊᕐᓗᑎᒃ ᑎᑎᕋᖅᓯᒪᔪᓂᒃ 
ᓱᕈᖅᑎᖅᓯᒪᔪᓂᒃ ᓄᓇᕗᒻᒥ ᑭᒡᒐᖅᑐᖅᑕᐅᓗᑎᒃ AANDC-ᑯᑦ, ᐊᑐᖅᑕᐅᖓᖔᕈᓐᓇᖅᑐᑐᐊᖅ ᓱᖁᑎᒋᙱᓪᓗᒍ 
ᓱᕈᖅᑎᖅᓯᒪᔪᖅ ᑕᐃᒪᐃᓕᖓᑎᓪᓗᒍ, ᑕᒪᓐᓇᓗ ᑕᐃᒪᐃᑎᑕᐅᒃᐸᒃ ᓈᒻᒪᒃᑲᔭᙱᖦᖢᓂ. 


